HALMASHAURI YA WILAYA YA ITIGI

FURSA ZA UWEKEZAJI

1.0 UTANGULIZI

Halmashauri ya Wilaya ya Itigi ni miongoni mwa Halmashauri saba katika Mkoa wa Singida.Halmashauri hii ipo upande wa Kusini-Mashariki mwa Mkoa wa Singida.Itigi ina ukubwa wa eneo la kilometa za mraba 17,436.2 sawa na asilimia 28% ya eneo zima la Mkoa.Asilimia 65% ya Halmashauri ya Wilaya ya Itigi ni Msitu na Hifadhi ya Wanyamapori ( Rungwa,Muhesi-Kizigo) na asilimia 35% ya eneo linatumika kwa makazi na shughuli za kilimo.Halmashauri ya Wilaya ya Itigi ina jimbo moja tu la Manyoni-Magharibi; ina Tarafa 1, Kata 13 na Vijiji 39 na Vitongoji 174
1.2 UOTO WA ASILI, HALI YA HEWA NA MVUA

1.2.1  KIWANGO CHA MVUA

Halmashauri ya Wilaya ya Itgi  ni miongoni mwa Halmashauri ambazo ni kame hapa nchini nayo hupata mvua kwa kiwango kidogo na kwa kipidi kifupi.Mvua hunyesha kwa wastani wa milimita 600 (mm), msimu wa mvua huanza mwezi Desemba hadi Machi na mara nyingi msimu huu  wa mvua hubadilika badilika kulingana na hali ya hewa.

1.2.2 HALI YA JOTO KATIKA WILAYA


Hali ya Joto katika Wilaya inatofautiana kati ya sehemu moja na nyingine, kwa kawaida ipo kati ya 22’C,24.4’C  Mwezi Novemba na 19.03’C Katika kipindi cha Julai.
1.3 WAKAZI
Halmashauri ya Wilaya ya Itigi ina makabila mengi ya watu wanaishi humo,sehemu kubwa ya makabila ya wakazi ni Wanyaturu, Wataturu,Wakimbu,Wnyeramba,Wanyambwa,Wasukuma naWagogo
1.4 IDADI YA WATU KATIKA HALMASHAURI

Kutokana na takwimu za Sensa ya Taifa ya Mwaka 2012, Jumla ya Idadi ya watu katika Halmashuri ya Wilaya ya Itigi ni 112,565, Kati yao Wanaume ni 56,434 na  Wanawake ni 56,231.

2.0 FURSA ZA UWEKEZAJI ZILIZOPO KATIKA HALMASHAURI YA WILAYA YA ITIGI
2.1 Sekta ya Kilimo
Kilimo ni Uti wa mgongo wa Uchumi katika Halmashauri ya Wilaya ya Itigi zaidi ya asilimia 90 ya wakazi wanaishi kwa kutegemea Kilimo. Kilimo kinachangia kwa asilimia 94 ya pato la Mkoa (GDP) na kata zote zilizopo ndani ya Halmashauri zinajihusisha na Kilimo, hivyo Uzalishaji Mazao , Ufugaji, Misitu na Uwindaji vinafanyika.  Halmashauri ina hekari 1,743,620 ilizo tenga kwaajili ya Kilimo, kati ya hizo hekari 78,200 sawa na asilimia 4.5% ni kwaajili ya kilimo cha Mazao na jumla ya hekari 1,665,420 sawa na 95.5% ni kwa shughuli zingine za uzalishaji kama vile Malisho ya Mifugo na Hifadhi. Hivyo fursa za kiuwekezaji zinazoweza kufanyika katika kilimo ni pamoja na Usambazaji wa zana za kilimo, kama matrekta,  mbegu, majembe, mbolea na dawa za kuulia wadudu. Pia kujenga viwanda vya kuchakata bidhaa zitokanazo na Kilimo kama vile mashine za kukamulia alizeti. Mfano wa Maeneo ya Uwekezaji katika sekta hii ya Kilimo ni pamoja Tanganyika Packers, eneo hili lina ukubwa wa Ekari 45,000 na lipo katika kijiji cha Kitaraka Kata ya Kitaraka Km 16 kutoka Makao makuu ya Halmashauri.
Kilimo cha Umwagiliaji; kwa upande wa kilimo cha umwagiliaji Halmashauri imejenga bwawa lenye ukubwa Hekta 200 linalowezesha shughuli ya umwagiliaji kufanyika, Hii ni fursa nyingine kwa wajasiriamali kote nchini kupitia kilimo cha mboga mboga, matunda, maua, viungo na mbegu kwa ajili ya kuuza ndani na nje ya nchi. 
2.2 Sekta ya Mifugo
Halmashauri ya Wilaya ya Itigi ina jumla ya ng’ombe 108,020, mbuzi 51,314, Kondoo 13,637, Ng’uruwe 1,155 , Punda 1,853, kuku  62,403, Bata 857. Ng’ombe wa asili hutumika  kwa ajili ya nyama, maziwa  na wengine hutumika kama wanyamakazi kwa shughuli za kilimo .Mbuzi bora  hutumika kwa ajili ya nyama na maziwa . Kuku  wa  asili  kwa ajili  ya  nyama   na maziwa.  Hata hivyo ng’ombe bora, mbuzi bora  na kuku bora hufugwa kwa kiwango kidogo. Hata hivyo, yapo maeneo maalumu yaliyotengwa kwa shuhuli za Ufugaji mfano Kitaraka Holding ground; pia kuwepo kwa aina hii ya Mifugo katika eneo hili ni fursa pekee katika kutengeneza miundombinu mizuri kwaajili ya Mifugo na wanyama kama vile Kujenga vituo vya Afya vya wanyama, Majosho, Maeneo ya kunyweshea wanyama na Kuongeza thamani ya bidha zitokanazo na wanyama hususani Ngozi. Sekta ya ngozi inatoa fursa kubwa ya kuwekeza katika uzalishaji. Tanzania huzalisha takribani vipande milioni 2.6 vya ngozi ghafi kwa mwaka, wakati ambapo inayochakatwa nchini ni asilimia 10 na sehemu kubwa inasafirishwa nje ya nchi kama mali ghafi. Fursa katika eneo hili zipo ili kuwekeza katika uzalishaji wa kisasa katika sekta ya ngozi na mazao yake kama viatu, mikoba, mikanda, na bidhaa nyingine za ngozi.
2.3 Sekta ya Ardhi, Maliasili na Mazingira.
 
Uwindaji wa Kitalii
Halmashauri ya Wilaya ya Itigi  imebahatika kuwa na rasilimali kubwa ya Ardhi na Maliasili. Katika Halmashauri hii  licha ya kuwepo kwa Pori la  Akiba la Rungwa-Kizigo-Muhesi lenye ukubwa wa kilometa za mraba 15,000 pia kuna vitalu vya uwindaji wa kitalii vya eneo la wazi  la Chaya lenye ukubwa wa kilometa za mraba 874 na eneo la wazi la Rungwa Kaskazini lenye ukubwa wa kilometa za mraba 2,125.  Maeneo haya hutoa maeneo ya malisho, maficho na makazi kwa wanyama kama Twiga, Tembo, Pala hala, Ngiri, Nyati, Chui, Fisi, Tandala, Tohe, Kiboko, na Kongoni ambao ni kivutio kikubwa kwa watalii.
Viwanda
Aidha Halmashauri ina eneo la Ardhi lenye ukubwa wa Ekari 30,000 ambazo zinafaa kwa shughuli  za uwekezaji. Ili kuhakikisha  kuwa wananchi wanapimiwa na kupatiwa hati ili waweze kuitumia kwa uwekezaji. Halmashauri ya Wilaya imekwishaanza zoezi la upimaji wa Ardhi yote katika Halmashauri ya Wilaya ya Itigi. Kwa  sasa kuna mpango  wa upimaji wa viwanja 600 katika eneo la Itigi-Majengo. Upimaji huu unalenga katika kuwawezesha wananchi  kutumia vizuri fursa za Maliasili na Ardhi katika kujiletea maendeleo yao wenyewe  na kuiwezesha Tanzania kufikia nchi ya uchumi wa kati
Ufugaji Nyuki
Kuwepo kwa eneo kubwa la Msitu ndani ya Halmashauri ya Wilaya ya Itigi kunatoa fursa  kwa ajili ya viwanda na usambazaji wa vifaa vya kutumika katika ufugaji nyuki, kwa mfano, mizinga ya nyuki, vifaa vya kinga, na vifaa vya kurina asali. Upande mwingine kwa uwekezaji katika ufugaji nyuki ni kutengeneza viwanda vya mishumaa, rangi za kung’arishia viatu, rangi kung’arishia mbao, vilainishi na bidhaa za famasia. Pia viwanda vya vifungashio vya asali na viwanda vinginevyo vinavyotumia asali kutengenzea pombe, mvinyo, na waokaji vyakula pia wanaweza kutumia fursa hii.Hivyo Halmashauri inawalika wawekezaji wa ndani na nje kuwekeza katika fursa hii muhimu. 
Misitu 

Halmashauri ya Wilaya Itigi ina eneo lenye ukubwa wa kilometa za mraba 17,436.2, katika eneo hili eneo lipatalo kilometa za mraba 11,281.2 sawa na asilimia 64.7 ya eneo lote ni Misitu. Fursa zilizopo katika Misitu hiyo ni pamoja na uvunaji wa mazao yatokanayo na misitu kama vile mbao, samani na nguzo.

Madini
Pamoja na kua na aina mbalimbali za madini ndani ya Halmashauri, madini yanayopatikana kwa wingi ni madini aina ya Jasi, kwa sehemu kubwa madini hayo yanachimbwa na wachimbaji wadogowadogo ambao wanatumia zana duni na technolojia ya chini katika uchimbaji.  Aidha Halmashauri imeweka utaratibu mzuri wa kutoa leseni kwa wachimbaji wa madini wote wakubwa na wadogo, hivyo basi fursa zinazopatikana ni pamoja  usambazaji wa vifa vya kisasa vya kuchimbia madini hayo pia utafutaji wa soko wa bidhaa zitokanazo na Jasi.

2.4 Sekta ya  Usafiri na Usafirishaji

 
Kuwepo kwa njia bora za usafiri na usafirishaji katika eneo hii ni njia mojawapo muhimu ya kutumia fursa zilizopo na kuibua fursa nyinge mpya za uwekezaji, Halmashauri hii ina mtandao wa barabara zenye urefu wa km 634.71. Kati ya hizo km 294.71 ni barabara zinazohudumiwa na Halmashauri, Wafadhili na nguvu za Wananchi miongoni mwa barabara hizo ni za changarawe km 37.67, udongo km 257.04. Aidha km 340 ni barabara za kitaifa zinazohudumiwa na wakala wa barabara (TANROADS) kati ya hizo barabara za lami ni km 105, changarawe km 235. Hata hivyo pia upo usafiri kwa njia ya Reli ya Kati inayopita eneo hili la Itigi.

